
Таблица 1. 

Результаты элементного анализа комплексных соединений диоксокомплекса 

молибдена (VI) с семикарбазоном 

Соединения Элементы в процентах 

[MoO2(СК-БА-

Н)2]·С12 
26.44 25.13 32.68 34.85 2.98 3.69 12.42 11.08 9.11 8.44 

[MoO2(СКпОБА-

Н)2]С12 
19.17 19.43 39.06 39.41 4.81 3.50 17.51 17.91 5.45 6.54 

Сравнение межплоскостных расстояний и относительных интенсивностей, 

диоксокомплекса Mo(VI), семикарбазона, n-оксибензальдегида и их координационные 

соединения показало, что новый комплексный соединений отличаются между собой, а 

также от исходных компонентов, следовательно, соединения имеют индивидуальную 

кристаллическую решетку. 

Аholi sonining ortishi bilan ularning ehtiyojini qondirish uchun ishlab chiqarish 

korxonalarining hajmi ortib bormoqda. Sanoat korxonalarining turli jarayonlarida koʻp miqdorda 

tabiiy oqova suv ishlatiladi va ishlatilgandan soʻng chiqindi oqova suvlar hosil boʻladi. Tabiiy 

oqova suvlar sanoat korxonalarida ishlatishdan oldin tayyorlanadi, maʼlum bosqichda turli ionlar 

hisobiga hosil boʻlgan qattiqligi yumshatiladi.[1] Oqava suvdan metall ionlarini olib tashlash 

muhim maqsad hisoblanadi. Chunki ushbu ionlar toksik taʻsir tabiatga ega. Ogʻir metallar, 

jumladan Pb, U, As, Zn, Cu, Hg, Cd, Ni, Co va boshqalar insoniyatga sezilarli darajada salbiy 

taʻsir koʻrsatmoqda. 

Oqava suvdagi ogʻir metallar ionlarini erituvchi ekstraktsiyasi, choʻktirish, vakuum, 

membrana, ion almashinuvi va adsorbsiya kabi keng usullar yordamida olish mumkin. Ushbu 

jarayonlarda bugungi kunda turli xil texnologiyalar jumladan kimyoviy ishlov berish, biologik va 

boshqa usullardan ionitlar ishtirokida adsorbtsiyalash usuli keng qoʻllaniladi. Bu usulning ishlash 

jarayoni oddiyligi, ekologik va iqtisodiy samarali, qayta ishlash imkonini berishi va bir qancha 

afzalliklarni taqdim etadigan eng keng tarqalgan usullardan biri hisoblanadi [2]. 

Yongʻoq qobigʻi, loy, zeolitlar, qishloq xoʻjaligi qoldiqlari va faol uglerodni oʻz ichiga 

olgan suyuq oqava suvlarni rangsizlantirish jarayonlarida adsorbent sifatida ishlatilishi mumkin 

boʻlgan turli xil qattiq materiallar mavjud[3]. Xomashyo tannarxining arzonligi, koʻp miqdorda 

topish mumkinligi, ishlab chiqarishda texnologik jarayonning tejamkorligi, noyob xususiyatlar, 

tolasimon tuzilishli va lignin tuzilmalari tufayli “yongʻoq qobigʻi’’ kabi tabiiy chiqindi 

materiallar sintetik adsorbentlar oʻrnini bosuvchi hisoblanadi.[4] Yongʻoq qobigʻi tarkibi: kul-

3,4%, lignin-50,3%, sellyuloza-24%, gemisellyuloza -22,3%dan iborat. 

Tabiatda eng koʻp tarqalgan chiqindilar orasida sellyuloza biopolimeri boʻlganlari asosiy 

hisoblanadi. Sellyulozaning kimyoviy tuzilishini oʻrganishda poli b-(1,4)-bglyukoza kengligi 2-

50 nm va uzunlikdagi yuqori nisbatli kollobioz takrorlanuvchi birliklarning sindiotaktik 

konfiguratsiyasiga ega chiziqli polimer zanjirga ega ekanligi aniqlandi [5]. U gidroksil guruhi 

boʻlgani uchun oltingugurt (S) ishqoriy metallar va asoslar bilan reaksiyaga kirishadi. Ketma-ket 

fizik-kimyoviy jarayonlar ham sodir boʻladi, ya’ni sellyuloza maydalanadi. Sellyuloza qayta 

ishlanadigan, barqaror va biologik parchalanadigan polimer boʻlganligi sababli, unga 

sulfoguruhlar qoʻshish orqali sulfokationitni olish mumkin [6]. 

Yuqorida keltirilgan adabiyotlarda yongʻoq qattiq poʻstlogʻidan adsorbent sifatida 

foydalanilgan, lekin undan chiqindi oqova suv tarkibidagi metall ionlarini yutilishi 

o‘rganilmagan. Shuning uchun chiqindi polimer yong‘oq po‘stlog‘i sellyulozasiga sulfoguruhlari 

kiritish orqali kationit olish va fizik- kimyoviy xossalarini tadqiq qilish bo‘yicha tadqiqotlar olib 

borish dolzarb hisoblanadi. 

Ushbu ishda yongʻoq qattiq poʻstlogʻini ekstraktsiyalash usuli bilan tozalandi, olingan 

suvda bo‘kkan sellyulozaga sulfat kislotaning eritmalarini turli konsentratsiyalari bilan 

modifikatsiyalash har xil harorat va vaqt oralig‘ida o‘rganildi. Buning uchun yong‘oq po‘stlog‘i 

dastlab ishqor eritmasida ekstraktsiyalandi. Olingan sellyulozaning 10 g miqdori tagi yumoloq 

kolbaga solinib ustiga H2SO4 eritmasidan 0,5 dan 17 mol/l gacha bo‘lgan konsentratsiyalarda, 

85-90˚C(suv hammomi)va 120˚C(qum hammomi) temperaturalarda, 4 soat davomida yopiq 

idishda olib borildi. Olingan sorbent yuvilib, statik almashinuv sig‘imi (SAS) aniqlandi. Bunda 

86˚Cda olib borilgan reaksiyada SAS qiymati 4,9 mg·ekv/g, 120˚Cda olib borilgan reaksiyada 

SAS qiymati 3 mg·ekv/g teng ekanligi aniqlandi.Olingan kationit orqali chiqindi oqova suv 

tarkibidagi Ca(II), Mg(II) ionlarini yutish jarayonlarini oʻrgandik. Buning uchun quruq 

sorbentdan 0,5 gdan analitik tarozida o‘lchab konussimon kolbalarga solindi va ustiga oldindan 

tayyorlangan Ca2+ ionlarining 0,05 mol/l boʻlgan sun’iy eritmalaridan 100 mldan quyildi. 

Quyida yongʻoqqa H2SO4 ta’sirini molyar konsentratsiyaga bogʻliqligi oʻrganildi. Bunda 

olingan moddaning SAS asosida tahlil qilindi va quyidagi 1- rasmda keltirilgan. 

 
1-rasm. Yong‘oq po‘slog‘i asosida olingan ionit SAS qiymatining modifikator H2SO4 

konsentratsiyasiga bog‘liqligi 

Yuqoridagi 1-rasmda sulfat kislotaning eritmalarini turli konsentratsiyalarini tadqiq qilish 

natijalari shuni koʻrsatadiki 10 dan 18 M gacha bo‘lgan konsentratsiyada olingan namunaning 

SAS eng yuqori qiymatga ega ekanligi aniqlandi. Bu esa yuqori konsentratsiyalarda sulfat 

ionlarini sellyulozaga modifikatsiyalanishi yaxshi darajada borishi mumkinligini anglatadi.  

Xulosa qilib aytadigan boʻlsak,sulfat kislotaning 10 va 18 Mli eritmalarida olingan SAS 

qiymati ortadi, soʻngra esa deyarli oʻzgarmaganligi kuzatildi. Yongʻoq qattiq poʻslogʻidan ajratib 

olingan sellyuloza tarkibidagi OH guruhlarning sulfo guruhlarga almashinish unumi ortishiga 

sabab boʻladi va harorat 120°C da va modifikatsiyalovchi eritma konsentratsiyasi past boʻlganda 

aksinchaligi bilan izohlash mumkin. Shuni inobatga olgan holda, yong‘oq po‘slog‘i asosida ionit 

olishda modifikator H2SO4 konsentratsiyasi10 mol/l va reaksiya harorati 90o C da olingan ionit 

SAS qiymatining eng yuqori qiymatda 4,9 mg-ekv/g ekanligi aniqlandi. Bu esa chiqindi 

mahsulot yong‘oq po‘stlog‘i asosida ionit olish va suvnig qattiqligini kamaytirishga qo‘llash 

mumkin bo‘lgan ionit olish imkonini ko‘rsatadi. 

